
Wurklistpunt 6. Fansels Frysk – beliedsnota Fryske taal 2025 - 2028

Koarte titel amendemint Ek ús streektalen binne ús rykdom

Taljochting op it amendemint:

Yn it PS-foarstel wurdt foarsteld om de provinsjale ynset op streektalen ta in minimum te 
beheinen. Yn it bestjoersakkoart is opnaam dat de provinsje fansels omtinken hat foar 
streektalen lykas it Biltsk, Stellingwerfsk en it Stedsfrysk. Yn de Wet Gebrûk Fryske Taal is
fêstlein dat de oerheden yn it Fryske taalgebiet in beliedsplan foar it gebrûk fan de Fryske 
taal opstelle. Dêrneist ferdwynt it stik dat yn Nij Poadium oer de streektalen stie. Dit 
amendemint freget it kolleezje om dat werom te bringen en op basis fan in oantal 
útgongspunten rommer omtinken te jaan oan de streektalen lykas it Biltsk en yn it 
bysûnder oan it Stellingwerfsk fanwegen de unike posysje fan de taal. 

De yntsjinner(s) stelt/stelle it folgjende amendemint út
Beslút Taheakje oan beslút:

1. Fansels Frysk 2025-2028, Beliedsnota Fryske taal, fêst 
te stellen, mei it taheakjen fan in troch it kolleezje op te 
stellen tekst oer Fryske streektalen en it Nedersaksysk 
yn Fryslân mei as útgongspunten:

- De provinsje Fryslân spant har út har posysje as 
taalskipper fan de Rykstaal Frysk derfoar yn dat 
streektalen yn it Keninkryk in bettere posysje krije. De 
provinsje draacht dêrom yn de mande mei de bestjoerlik
ferantwurdlike gemeenten by oan it beskermjen en 
befoarderjen fan de streektalen yn Fryslân;

- Skoallen dy’t dat winskje, yn regio’s dêr’t in streektaal 
yn gebrûk is, meie de streektaal taheakje oan it 
ûnderwiisoanbod Fryske taal en kultuer. Benammen yn 
de plakken dêr’t in sterke streektaalmienskip is siket de 
provinsje yn de mande mei skoalstipers romte om in 
folweardige posysje fan de streektaal yn de lessen 
Fryske taal en kultuer fierder te fersterkjen;

- De provinsje giet yn oerlis mei de Stellingwerven en it 

Ryk oer in effektyf taalbelied foar it Stellingwerfsk, mei 
as útgongspunt dat de provinsje mei-ferantwurdlik is 
foar it Stellingwerfsk, binnen har wetlike taken en 
befoegdheden. Dêrby wurdt ek de ûnderfining brûkt dy’t 
yn oare gemeenten al opdien is mei de 
meartalichheidskoördinatoren;

- It is de ynset om yn oparbeidzjen mei de gemeenten, de
Ryksoerheid en de oare provinsjes nei te gean oft it 
Konvenant Nedersaksysk út 2018 nei seis jier by de tiid 
brocht wurde moat;

